
  Isigidimi Samaxosa
IMFAZWE YAPESHEYA KWE
NCIBA.
LEMFAZWE ibipakati kwama Gcaleka na- ba Tembu iqale ngo October, lenyanga ifileyo. Ute U-Sigcawu unyana omkulu ka Sarili waya nomkosi omkulu, komkulu kwa Ngangelizwe ; kubake kakade bekusekumzuzu ezizizwe zingahlalelene kakuhle, isisusa soko kukusuke U-Ngangelizwe amane eteta amazwi okucapukisa U-Sarili.
Impi yaba Tembu asikuko nokuba ya- yininzi; yayinga 8,000. Ama Gcaleka ayezahlule amaqela mabini, lati elipambili lapatwa ngu Sigcawu elisemva lapatwa ngu Sarili. Ute noko U-Sigcawu weuza iqinga lokuba angaqale ahlangane naba Tembu engekafiki U-Sarili. Ute akufika kwasekusiliwa ; kuba Tembu kwabulawa abantu abakumakulu amatatu, kuma Gcaleka bakumashumi amahlanu. Kwakuba njalo U-Ngangelizwe ubaleke waya E-Clarkebury ehamba namadoda amabini, onke amanye selemshiyile. Akahlalanga kodwa kona, ugqite waya emahlatini, wazimela intsuku ezitile. Ate ama Gcaleka ahamba etshabalalisa imizi yaba Tembu kodwa akazenza nto izikolo, nezindlu zabamhlope, ada ayeka nezindlu zevenkile.
Kekaloku U-Ngangelizwe utumele ili- zwi lokuti ufuna ukuba pantsi kolaulo lwama Ngesi. Asikazike ukuba kuyakutiwanina. Into engaba lilungelo kulonto kukuba kungako ukuzola pakati kwezo zizwe. Ukuba kodwa aba Tembu bayavuma ukuxasa imantyi nabanye abangamiswa yi Governmente ukuba bapate elolizwe, asiboni sizatu sokuba bangamkelelwa pantsi kogcino lwama Ngesi, njenga- banye abantu.
U-Rev. Mr. Hargreaves wenze amalinga amakulu okuyipelisa lemfazwe. Nguye omzamileyo U-Sarili ukuba agoduke anga- sele batshabalalisa aba Tembu. Okwangoku nentwana encinane ingabuye iyivuse lemfazwe. Ke U-Ngangelizwe use-
nokuzipakamisa, kuba ute ukuvela kwake emahlatini, akufika U-Sarili selegodukile, wabuya watumela amazwi okumcapukisa. Asazi ukuba U-Sarili woyitwala ixesha elingakananina lonto.
Ezinxabano zapesheya kwe Nciba ziba- ngele ukuba ilinyamekele elolizwe I-Gov- ernmente, ingabavumeli abantu banganeno apa ukuba babe necala abalincedayo. Ibiselitumele namapolisa ukuze ahlale ekufupi xa kuko into eyenzekileyo. Ukuba ngondilele kwa Mamfengu asikuko nokuba kuyancomeka; kuba ukuba ebete atelela ku Ngangelizwe lemfazwe ibiya kuba-nde, kuze kubeko ukutshabalala okukulu kumacala omabini.
Ezozizwe ebezisilwa bezinezixobo ezini- nzi zozibini, zikolise ngemipu, kuko aba- nemipu emihle kanye, neruluwa ayikange isweleke.
KWELE GOLIDE.
Kweziveki zisand’ ukudlula baninzi abantu abasand’ukuvela kwele Golide E-Marabastad. Ba- balisa ngezinto ezikoyo kona. Indaba zakona azinakukutaza kukulu. Kutiwa elolizwe alinampilo intle, nama Bulu ake alima ngapambili alishiya ngenxa yalonto. Igolide entle eselike yafunyanwa ipakati kwamatye alukuni ekufuneka ukuba ake atyunyuzwe pambi kokuba izuzeke, yahlukane nawo. Ukuze atyumzeke kufuneka imashini izinzi. ma ezixabiso likulu. Elinye iqela lamadoda linayo imashini enjalo, noko isesendleni, ivela ngase Natal; kuko nenye elindelweyo etunyelwa liqela elise England. Kuko amatye eti ibe pakati kwa- wo ebetunyelwe E-England ukuze kukangelwe kuwo ; ukuba ingangoko bayifumene ingako kulo- matye, igqitisele nakweyezinye indawo ngobuninzi. Noko kutandatyuzelwa ukuba lawo ebengagqitayo kwamanye. Into ke eqinisekileyo yeyokuba umntu olihlwempu akangencede nto ukufumana ati uya kuyifuna ngoku igolide E-Marabastad. Angapumelela amaqela anemashini ezinqabileyo, bona abanye bangasilelelwa.
KUBABALELANI.
Sineqela lencwadi esingabanga nakuzi- fumanela ndawo kwesi Sigidimi. Indawo ezizintloko zeka Wodelukolwa nezabanye sozishicilela kwesilandelayo.
UKUBULAWA KOMFUNDISI.
Kwisiqiti ekutiwa yi Eromanga—U Rev. J. D. Gordon, umfundisi wakona, ubulewe ngomnye wabemi baso. Lomntu uze ku Mr. Gordon ukumcela ukuba aye kubona abantwana bake, kuba bebesifa; uyile ke, wafika sebefile. Waselesiti lomntu, batakatwe ngumfundisi, wambulala. Sekuyi minyaka elishumi elinamnye, ekwaku bulewe ngawo udade bo Mr. Gordon nendoda yake— kwakweso siqiti.
EZA KWELE DIAMONDI.
U-HARDING isela apa elalibe idiamondi ezininzi ungenwa lugezo.
INYAMA asikuko nokuba inqabile. Kunzima nokufumana inkomo.
KUSAND’ UKUBAKO inqwitelakazi ezinkulu zomoya.
UBUSELA busakulile, baninzi abakalayo.
KUKO indawo ezintsha ezisand’ ukufunyanwa ukuba zine diamondi kufupi nomlambo.
IMILWELWE.—Baninzi abemkayo kona ukuza apa E-Koloni ngenxa yokungapili kakuhle.
IHABILE idla indaliso, nesheleni ezimbini ngesi- tungu.
UMVUZO WE £500.—Kutiwa umntu ofumene igolide E-Griqualand West uyakuvuzwa ngeponti ezi £500.
OWELWE LUDONGA.—Kute kwenye indawo kwawa udonga lomhlaba ekumbiwa kuwo, kuko abantu abatatu pakati. Ababini barolwe besapi- lile kodwa owesitatu ufele kona.
IDIAMONDI ZASE AMERICA.—Ulure olwaluva- kele lokufunyanwa kwe diamondi E-America, lubangele ukuba inani lokutengwa kwazo lincipe apa. Kufike ilizwi lokuti, asiyiyo nyaniso lonto. Akukaqondakali kakuhle nokuba iyinyaniso na lonto. Abanye bati bubuxoki.
U-THEUNIS BERRY, umfo owayebe idiamondi ezixabiso lizi £8,000, eziba enxoweni yeposi, uni- kwe iminyaka esixenxe etolongweni, esebenza kanzima.
OSINDE EBUBINI.—Kuko umbi owele emnxu- nyeni wokumba, obunzulu buzinyawo ezimashumi matandatu, akenzakala kakulu noko.
I-GOVERNORE.—Ngoku iselibuyile oko ibityele- le kona. Abembi asikuko nokuba batomakalele kokokuya kwayo kona. Itembise ukuti iyakulinga ukuba elolizwe libe nemiteto eyahlukileyo kweyale Koloni; lizipate ngokwalo, lingabi pantsi kwale.
KUKO ABANTU ABANTSUNDU ababini abasand’ ukubetwa ngumbane, omnye wafa kwapela.
KWENYE INDAWO kuwe umhlaba wokumba ku- ko iqela labantu abantsundu pakati, noko lingazi- wa kanye inani labo. Mnye ofunyenwe esapilile. Ngexesha lokunduluka kweposi kona, bekusafu- nyenwe umzimba womnye, abanye bengekafunya- nwa.
OTSHILEYO.—E-New Rush umntwana otile utshele etenteni wafa.
KWEZINQWITELA ZOMOYA bezisand’ ukubako kupetshetwe enye yetyalike zama Wesile ebe iyi- tente, yatshabalala kwati tu.

